
Вовед 
Водичот е наменет за обука и користење од страна на лицата овластени за прием на 

пријави од укажувачи. Истиот е поделен во пет тематски поглавја и содржи краток осврт 
на законската регулатива и подзаконските акти за заштита на укажувачи, ја објаснува 
постапката за прием на пријави од укажувачи и постапувањето на овластените лица во 
јавните институции, како и предвидените форми и постапки за заштита на укажувачите. 
Дополнително водичот содржи и илустративни примери од случаи од укажувачи на 
меѓународно ниво, како и разработени потенцијални сценарија за тоа кои случаи се 
третираат и добиваат статус на укажувачи согласно позитивните законски прописи во 
Република Северна Македонија.

Заштитеното пријавување во Република Северна Македонија за првпат се воведува 
и регулира од 2015 година преку донесувањето на Законот за заштита на укажувачите. 
Заштитеното пријавување претставува еден од ефикасните механизми во борбата против 
корупцијата и криминалот и истиот овозможува пријавување на незаконито работење во 
институциите од јавниот и приватниот сектор.

Заштитеното пријавување е законски уредена постапка со која се обезбедува 
доверливост и заштита на укажувачите. Заштитеното пријавување се врши со доставување 
на пријава до овластените лица во институциите за прием на пријави од укажувачи 
кои истите понатаму ги процесуираат и ги преземаат потребните мерки за заштита 
на укажувачите. Согласно на тоа овластените лица за прием на пријави од укажувачи 
имаат посебна улога во постапката на заштитено пријавување а информациите кои ги 
даваат укажувачите/укажувачките може да бидат солидна основа за поведување на 
интерна проверка во институцијата или административна проверка по обезбедување 
на документи и податоци од други институции, која може да заврши со поведување на 
кривична или друг вид постапка за утврдување на одговорност а целта е заштита на 
општото добро и јавниот интерес.

Притоа од исклучително значење е во случаите на заштитено пријавување доследно да 
биде спроведена постапката на пријавување и процесуирање на поднесените информации 
како и да се обезбеди соодветна заштита на укажувачот/укажувачката. Често пати 
информациите кои се даваат се однесуваат на сериозни незаконски дејствија и со нив 
мора да се постапува со доверливост и во согласност со утврдената постапка во законот и 
подзаконските акти (правилниците). Тоа е потребно за да не дојде до компромитирање на 
информациите кои се доставуваат и нивната понатамошна злоупотреба како и загрозување 
на личната безбедност на укажувачите/укажувачките или нивни блиски лица.

Во понатамошниот текст на водичот детално ќе биде опишан начинот и потребните 
чекори на постапување на лицата задолжени за прием на пријави од укажувачи.

1. Прво поглавје – Национални 
и меѓународни инструменти 
заштита на укажувачи

1.1 Правна рамка за заштита на укажувачи во 
Република Северна Македонија

Националната правна рамка за заштита на укажувачите/укажувачките во 
Република Северна Македонија ја сочинуваат: 

 ǲ Законот за заштита на укажувачите („Службен весник на РМ“ 196/2015, 35/18 и 
257/2020) и правилниците за негово спроведување 

 ǲ Правилник за заштитено внатрешно пријавување во институциите во јавниот 
сектор, („Службен весник на РМ“ бр. 46 од 8 март 2016 г) 

 ǲ Правилник за заштитено надворешно пријавување, („Службен весник на РМ“  бр. 46 
од 8 март 2016 г.) и 

 ǲ Правилник за насоки за донесување на внатрешни акти за заштитено внатрешно 
пријавување во правното лице во приватниот сектор, („Службен весник на РМ“  бр. 
46 од 8 март 2016 г.)

1.2 Што се подразбира под поимот укажувачи?

Укажувачи се лица кои се вработени или работно ангажирани во јавните институции 
или се на друг начин преку договор за деловна соработка или друг вид договор поврзани 
со одредена институцијата каде осознаваат за незаконити или неетички дејства кои се 
случуваат внатре во институциите, а со кои се загрозува и е на директна штета на јавниот 
интерес, при што таквите сознанија ги приjaвуваат преку воспоставените канали за 
пријавување, кај овластените лица за прием на пријави од укажувачи согласнo Законот 
за заштита на укажувачите. 

Пример за укажувач/укажувачка е лице кое работи во јавна институција или во 
приватна компанија. При вршење на работните задачи на своето работно место гледа или 
дознава за преземени коруптивни, или пак за други нелегални активности и злоупотреби 
што се вршат во институцијата. Притоа смета дека тоа е многу важно за јавниот интерес 
во државата и дека за тоа надлежните институции треба да реагираат. Ако тоа лице реши 
да го пријави случајот може тоа да го стори анонимно или доверливо со познат идентитет 
во институцијата во која работи или во други институции (институциите од заштитеното 

надворешно пријавување (ДКСК, МВР, Народен правобранител, ЈОРСМ) доколку пријавата 
е против одговорното лице на институцијата, и со тоа станува укажувач/укажувачка и е 
заштитен со закон. Законот за заштита на укажувачите овозможува заштита од каков 
било вид кршење на правото или, како што е наведено, преземање или опасност од штетно 
дејствие против лицето кое пријавува заради извршеното заштитено пријавување, 
согласно меѓународните стандарди. Секоја институција е обврзана согласно закон да 
назначи лице за прием на пријави од укажувачи кое истовремено според закон е должно 
да ги чува во тајност податоците содржани во пријавата кои се однесуваат на идентитетот 
на укажувачот/укажувачката.

1.3 Закон за заштита на укажувачите

Според законот заштитено пријавување е пријавување односно откривање со кое се 
пренесува разумно сомневање или сознание дека е извршено, се извршува или е веројатно 
дека ќе се изврши казниво, неетичко или друго незаконито или недозволиво постапување 
со кое се повредува или загрозува јавниот интерес1.

Категории на лица кои можат да се јават во својство на укажувачи се:
 ǲ лицe коe има засновано работен однос на неопределено или определено време во 

институцијата, односно правното лице за каде пријавува;
 ǲ кандидат за вработување, кандидат за волонтер или практикант во институцијата 

односно правното лице за каде пријавува;
 ǲ лице кое е, или било волонтер или практикант во институцијата, односно правното 

лице за каде пријавува;
 ǲ лице кое по кој било основ е, или било ангажирано за извршување на работа од 

институцијата, односно правното лице за каде пријавува;
 ǲ лице кои по кој било основ е, или било во деловен однос или друг однос на соработка 

со институцијата, односно правното лице за каде пријавува;
 ǲ лице кое користи или користело услуги во институцијата, односно правното лице во 

јавниот и приватниот сектор за каде пријавува.

Притоа законот препознава три вида на пријавување од укажувач/укажувачка и 
тоа: 

 ǲ заштитено внатрешно пријавување
 ǲ заштитено надворешно пријавување 
 ǲ заштитено јавно пријавување

Заштитено внатрешно пријавување укажувачот/укажувачката врши во институцијата, 
односно правното лице, за каде има сомневање или сознание дека е извршено, се врши или 
ќе се изврши казниво дело, неетичко или друго незаконито или недозволиво постапување 
со кое се повредува или загрозува јавниот интерес. Укажувачите може да го вршат 
пријавувањето усно, на записник или во писмена форма до лице овластено од раководното 
лице во институцијата, односно правното лице за каде пријавува.

1 Законот за заштита на укажувач/ки „Службен весник на РМ“  196/2015 , 35/18,257/20

Од друга страна заштитено надворешно пријавување укажувачот/укажувачката 

може да врши и со пријавување до Министерството за внатрешни работи, надлежното 
јавно обвинителство, Државната комисија за спречување на корупцијата, Народниот 
правобранител или други надлежни институции, односно правни лица, доколку 
пријавувањето е непосредно или посредно насочено против раководното лице во 
институцијата која се пријавува2.

Покрај со закон утврдените начини на поднесување на пријавата (писмено по пошта 
или електронска пошта, усно на записник) во ДКСК, пријавите може да се поднесуваат и 
преку софтверското решение за пријавување на пријави од укажувачи, кое е инсталирано 
на нејзината веб-страница www.dksk.mk Оваа алатка овозможува безбеден (енкриптиран 
– заштитен) начин на пријавување и комуникација помеѓу укажувачот/укажувачката 
и овластеното лице за прием на пријави од укажувачи. Укажувачите користејќи ја 
достапната апликација можат на едноставен начин да поднесат пријава до ДКСК, и 
воедно да бидат во комуникација со овластеното лице за прием на пријави од укажувачи 
во ДКСК се до завршувањето на постапувањето по нивниот предмет. Се што треба да 
направат укажувачите е да ја инсталираат апликацијата на својот персонален компјутер 
и понатаму да ја водат целата комуникација во заштитен формат со ДКСК. Апликацијата 
заедно со упатство3 за нејзино користење може да се симне од интернет страницата на 
Државната комисија за спречување на корупцијата.4 Покрај ДКСК ваква пријава може да 
се поднесе и до другите институции за заштитено надворешно пријавување имено МВР, 
Јавното обвинителство, Народниот правобранител, државните инспекторати. 

Важно е да се напомене дека законот предвидува заштита на идентитетот на 
пријавувачот/пријавувачката со цел да се спречат одмазднички или какви било други 
штетни последици врз него при што се забранува откривање или овозможување 
откривање на идентитет на укажувачот/укажувачката без негова согласност, освен 
кога тоа се бара со судска одлука кога е неопходно потребно за водење на постапка пред 
надлежен орган. Предвидена е и судска заштита од каков било вид повреда на право, при 
утврдување одговорност, санкција, престанок на работен однос, суспензија на работно 
место, распоредување на друго работно место кое е понеповолно, дискриминација или 
штетно дејствие или опасност од настапување на штетни дејствија заради извршеното 
заштитено внатрешно и надворешно пријавување или заштитено јавно пријавување.

Уште една важна напомена е дека законот предвидува и прекршочни одредби5 и 
глоби во врска со непостапувањето и недоследно спроведување на законот и предвидените 
постапки за процесуирање на пријавите од укажувачи и нивна соодветна заштита.6

2 Законот за заштита на укажувач/ки Сл. Весник на РМ 196/2015, 35/18,257/20
3 https://dksk.mk/wp-content/uploads/2021/07/Upatstvo-ukazuvaci.pdf
4 https://dksk.mk/апликација-за-укажувач/kaи/
5 Законот за заштита на укажувачите „Службен весник на РМ“  196/2015 , 35/18, 257/20. Членови 16-23
6 Така, на пример, со глоба во износ од 100 до 500 евра во денарска противвредност ќе се изрече на овластеното 

лице за прием на пријави од укажувачи, односно на раководното лице во институцијата, односно правното лице 
доколку постапи спротивно на членот 4 став (4) односно не постапува по пријавувањето и не ги почитува утврдените 
процедури утврдени со актот за внатрешно пријавување. Или пак, глоба во износ од 5.000 до 10.000 евра во денарска 
противвредност ќе се изрече на институцијата, односно правното лице доколку постапи спротивно на членот 5 став 
(3) односно за органите односно институциите до кои укажувачот/укажувачката извршил/а заштитено надворешно 
пријавување кои не постапиле во рамките на своите надлежности по пријавата и не ги заштитиле личните податоци 
односно податоците кои може да го откријат идентитетот на укажувачот/укажувачката.

1.4 Правилник за заштитено внатрешно пријавување во 
институциите во јавниот сектор,   
(„Службен весник на РМ“ бр. 46 од 8 март 2016 г.)

Со овој правилник се пропишува заштитеното внатрешно пријавување во 
институциите во јавниот сектор. Се уредува начинот на назначување на лицето задолжено 
за пријави од укажувачи, неговиот статус во институцијата и техничка опременост и 
начинот на постапување со пријавата добиена од укажувачи.

Имено правилникот ги пропишува условите за назначување на овластено лице за 
прием на пријави од укажувачи при што раководното лице при назначување на овластено 
лице се раководи од следното:

 ǲ да е лице вработено на раководно работно место;
 ǲ да има завршено високо образование во областа на правните, безбедносните или 

економски науки;
 ǲ да поседува безбедносен сертификат со степен во зависност од степенот на 

класификацијата на информациите со кои располага институцијата за каде лицето 
се назначува;

 ǲ да има работно искуство во постапување по пријави, односно претставки, работа 
со странки, вршење надзор, преземање истражни односно инспекциски дејствија, 
вршење ревизија или внатрешна контрола или друго работно искуство во 
извршување должности во доверливост, добивање и испраќање податоци до други 
институции и упатување на странки.

Исто така, раководното лице мора да му обезбеди независност и непреченост 
во работата и соодветни услови за работа на овластеното лице за прием на пријави од 
укажувачи/укажувачки со цел да бидат запазени стандардите за безбедност и заштита 
кога се работи со класифицирани информации.

Согласно на тоа раководното лице на овластеното лице за прием на пријави од 
укажувачи му обезбедува простор и опрема за работа и тоа:

 ǲ простор за работа соодветен за прием на странки;
 ǲ посебен компјутер обезбеден со единствено корисничко име и лозинка;
 ǲ креирана од овластеното лице и позната само нему, со интернет конекција и посебно 

електронско сандаче за електронска пошта обезбедено со единствено корисничко 
име и лозинка креирана од овластеното лице и позната само нему;

 ǲ посебен приемен штембил;
 ǲ посебен деловодник;
 ǲ посебно поштенско сандаче;
 ǲ посебна телефонска линија;
 ǲ документарен ормар;
 ǲ друга опрема за примена на техничките и организациски мерки за заштита 

на личните и други податоци кои се однесуваат на укажувачи и на пријави, а 
предвид прописите за заштита на личните податоци и прописите за заштита на 
класифицирани информации.

http://www.dksk.mk

1.5 Правилник за заштитено надворешно пријавување  
(„Службен весник на РМ“ бр. 46 од 8 март 2016 г.) 

Со овој правилник се пропишува заштитеното надворешно пријавување во 
институциите во јавниот сектор. Се уредува начинот на назначување на лицето задолжено 
за пријави од укажувачи, неговиот статус во институцијата и техничка опременост, 
начинот на постапување со пријавата добиена од укажувач/укажувачка и распределба 
до друга надлежна институција.

1.6 Правилник за насоки за донесување на внатрешни акти 
за заштитено внатрешно пријавување во правното лице 
во приватниот сектор        
(„Службен весник на РМ“ бр. 46 од 8 март 2016 г.)

Со овој правилник се пропишуваат насоките за донесување на внатрешни акти за 
заштитено внатрешно пријавување во правното лице во приватниот сектор. Им се наложува 
на правните лица при донесување на внатрешните правилници за заштитено пријавување 
да ги имаат предвид одредбите на Законот за заштита на укажувачите примарно во однос на: 

 ǲ пристапност до лице односно место за заштитено внатрешно пријавување 
 ǲ достапност на внатрешниот акт за заштитено внатрешно пријавување за сите 

вработени во правното лице. 

Понатаму се предвидува ништовност на одредбите во актите и договорите со кои се 
уредуваат права од работен однос и работни ангажмани со кои се забранува пријавување 
на сомневање или сознание за казниво дело или друго незаконито или недозволиво 
постапување со кое се повредува или загрозува јавниот интерес, безбедноста и одбраната 
или пак таквото пријавување се дефинира како прекршување на одредби за доверливост, 
лојалност и професионалност. 

Се уредува и заштита на укажувачот/укажувачката и нему блиско лице од каков 
било вид повреда на право или штетно дејствие или опасност од настапување на штетни 
дејствија заради извршено пријавување.

1.7 Меѓународни инструменти заштита на укажувачи

1.7.1 Конвенцијата на Обединетите нации против корупцијата (UNCAC) 

Конвенцијата на Обединетите нации против корупцијата, усвоена во октомври 
2003 година со Резолуцијата 58/4 на Генералното собрание на Обединетите нации, 
претставува единствен обврзувачки глобален антикорупциски меѓународен инструмент. 
Конвенцијата е потпишана од страна на Република Македонија7, на 18 август 2005 година, 
и истата е ратификувана во април 2007 година и е во сила од 13 мај 2007 година.

7 Државата официјално го промени своето име во 2019 во согласност со Преспанскиот договор. Повеќето правни акти 
се создадени пред промената на името на државата и сe уште се во сила и го содржат претходното име на државата во 
насловите. Употребата на претходното име на државата во овој документ е поради правна прецизност. 

Член 33 од Конвенцијата предвидува дека – „Секоја држава членка ќе има предвид 
за инкорпорирање во нејзиниот домашен правен систем соодветни мерки за да обезбеди 
заштита од каков било неоправдан третман за секое лице кое со добра волја и на разумна 
основа пријавува до надлежните органи какви било факти во врска со прекршоци 
утврдени во согласност со оваа Конвенција“.

Конвенцијата има и механизам за преглед со цел следење на нејзината 
имплементација. Механизмот за преглед на имплементацијата на Конвенцијата е 
утврден и се спроведува согласно член 63 од Конвенцијата и Резолуцијата 3/1 усвоена од 
Конференцијата на државите страни на Конвенцијата на 13 ноември 2009 година.

Прегледот на имплементацијата на Конвенцијата е процес на меѓудржавен преглед 
кој им помага на државите страни ефективно да ги имплементираат одредбите на 
Конвенцијата. Секоја од државите страни е предмет на преглед од страна на други две 
држави страни од кои една е од истата регионална група. Државите страни кои го вршат 
прегледот се избираат по пат на ждребување.

Преглед на имплементацијата на Конвенцијата – Втор циклус (глави II и V) за 
Република Северна Македонија го нотира како успех и добра практика Усвојувањето на 
конкретниот закон во 2015 година, ЗЗУ, Закон заштита на укажувачите.

1.7.2 Директива на ЕУ 2019/1937

Во рамките на Европската Унија најзначаен документ е Директивата 2019/1937 
донесена од страна на Европскиот парламент и советот на ЕУ на 23 октомври 2019 година. 
Според директивата лицата кои работат за јавна или приватна организација или се во 
контакт со таква организација во контекст на нивните активности поврзани со работата, 
честопати се првите кои дознаваат за закани или штети на јавниот интерес што се 
појавуваат во тој контекст. Со пријавување на прекршувања на правото на Унијата кои 
се штетни за јавниот интерес, таквите лица дејствуваат како „укажувачи“ и со тоа играат 
клучна улога во пријавувањето и спречувањето на таквите прекршувања и заштитата на 
благосостојбата на општеството. Сепак, се потенцира и дека потенцијалните укажувачи 
често се обесхрабрени да го пријавуваат она што ги загрижува или во кое се сомневаат 
поради страв од одмазда. Па затоа во тој контекст, се препознава важноста од обезбедување 
балансирана и ефикасна заштита на укажувачите. 

Покрај вработените, директивата ги штити и синдикатите, граѓанските организации 
или лицата кои им помагаат или се поврзани со нив, компаниите во коишто работат, 
акционерите, добавувачите, консултантите и самовработените. Таа обезбедува заштита 
за оние кои се поврзани со или им помагаат на укажувачите. Иако директивата ја 
охрабрува употребата на формални институционални канали, нема ограничувања 
засновани на контекстот (членови 4, 19). Исто така, предвидува целосна забрана за какво 
било вознемирување на укажувачот/укажувачката на работното место. Директивата 
препознава внатрешни и надворешни канали на пријавување. Директивата предвидува и 
мерки за заштита од одмазда и мерки за поддршка на укажувачите (чл.19-21).

1.7.3 Препораката на Советот на Европа од 2014 година за заштита на 
укажувачите

Препораката на Советот на Европа е усвоена од Комитетот на министри на 30 
април 2014 година и со неа се препорачува земјите членки да воспостават нормативна, 
институционална и судска рамка за заштита на лицата кои, во контекст на нивниот 
работен однос, пријавуваат или откриваат информации за закани или повреди на 
јавниот интерес. Притоа, во додатокот на оваа препорака е утврдена серија начела што 
потврдувајќи дека слободата на изразување и правото на барање и добивање информации 
се од фундаментално значење за функционирањето на една вистинска демократија. 
Според дефиницијата предвидена во препораката „укажувач/укажувачкa“ е секое 
лице кое пријавува или открива информации за загрозување или повреда на јавниот 
интерес во контекст на неговиот работен однос, во јавниот или приватниот сектор, 
притоа пријавување или откривање на информации од јавен интерес е „пријавување или 
откривање на информации за дејствија и пропусти кои го загрозуваат или повредуваат 
јавниот интерес“. Пријавувањето може да биде внатрешно во рамките на организација 
или претпријатие, или до надворешен орган.8

1.7.4 Примери за случаи од укажувачи на меѓународно ниво 

Случајот на Марк Фелт (Mark Felt) 

Еден од најпознатите случаи на укажувачи во САД и во светот е аферата Вотергејт 
во кои повеќе од триесет години, луѓето шпекулирале за идентитетот на псевдонимот 
(укажувачот) „Длабоко грло“, тајниот укажувач на Боб Вудворд и Карл Бернштајн, 
новинарите на Вашингтон пост кои го разоткриле скандалот Вотергејт во 1972 година. Во 
2005 година, идентитетот на Марк Фелт9 конечно бил објавен. Фелт бил вонреден директор 
на ФБИ, втора командна позиција во Бирото, кога открил информациите за вмешаноста на 
Претседателот на САД Никсон во аферата Вотергејт. Додека Вотергејт на крајот доведува 
до оставка на Претседателот и затворски казни за двајца највисоки функционери на 
Никсон, по откривањето на идентитетот на Фелт, историчарите дебатирале дали тој 
дејствувал како информатор поради етички грижи или дали тоа било едноставно обид да 
се добие главната функција во Бирото. Како и да е, повеќедецениската мистерија околу 
неговиот идентитет и импликациите од неговите постапки имаат историски размери и го 
ставаат на првото место на познатите свиркачи во историјата на САД и пошироко.10

Случајот на Антоан Делтур и Рафел Халет (ЛуксЛикс)
(Antoine Deltour and Raphaël Halet (LuxLiks))

Најпознатото дуо кое излезе во јавноста со информации за поволните даночни 
зделки дадени на мултинационалните корпорации од владата на Луксембург. По 
оставката од PwC во 2010 година, Антоан Делтур излегол во јавноста со зделките што 

8 Препоракa CM/Rec (2014)7 на Комитетот на министри до земјите членки за заштита на укажувач/ките
9 https://stfrancislaw.com/blog/10-most-famous-whistleblowers/
10 https://wemoral.com/blog/mark-felt-deep-throat-the-watergate-scandal-whistleblower

неговата поранешна фирма ги преговарала со даночните власти на Луксембург.11 Рафаел 
Халет првично бил анонимен, но како што растел скандалот, се појавил заедно со Делтур и 
Едуард Перин, француски новинар кој и снимил документарниот филм за случајот во 2012 
година. Сепак и двајцата се соочиле со сериозни последици поради нивното укажување. 
Првенствено тие биле обвинети за кражба на документи од страна на луксембуршките 
власти, но подоцна се ослободени и имаат добиено статус на укажувачи. Халет се жалел 
и пред Европскиот суд за човекови права во Стразбур каде го добил случајот против 
државата Луксембург која треба да му плати и оштета за повреда на неговото право на 
изразување.12

Случајот Зузана Хлавкова (Zuzana Hlavkova) 

Млада и амбициозна државна службеничка се решава да разоткрие наводна 
корупција во словачкото министерство за надворешни работи додека работела во 
словачкото претседателство со ЕУ во 2016 година. Зузана Хлавкова се посомневала кога 
новата советничка за медиуми го сменила целосно опсегот на некои од проектите на 
одделот во кој работеле. На пример, само буџетот за два концерта пораснал за неколку 
стотици илјади евра. Исто така, таа сакала да организира скапа церемонија на која ќе 
биде откриено логото на словачкото претседателство со ЕУ, настан кој се чинело дека има 
повеќе партиско политичко, а не национално значење.

Вообичаено според правилата за јавни набавки во Словачка, јавните набавки 
подлежат на отворено наддавање, но во овој случај било применето ослободување, 
па на претходно одобрена компанија и бил доделен договорот со неколкукратно 
зголемени цени од нормалните, а дополнителните средства биле обезбедени директно 
преку министерството, а не преку одговорното организациско тело. Хлавкова со тоа ги 
потврдила сомневањата и не можела да издржи да биде дел тие неправилности при што 
поднела оставка од министерството и го известила министерството за спорните набавки.

Владата ги негирала тврдењата на Хлавкова дури и се заканувале и со тужба и била 
јавно критикувана за наводите изнесени против својата земја, но јавната поддршка за 
неа растела од ден во ден и илјадници луѓе потпишале петиција за нејзина поддршка. 
По излегувањето од Владата продолжила да работи како активист за поддршка на 
укажувачите.13

Случајот Јакоб Гуја (Iacob Guja) 

Јакоб Гуја (Iacob Guja) од Молдавија работел како шеф на прес-одделот во 
канцеларијата на јавниот обвинител. Гуја обелоденил обиди на високи политички 
функционери да влијаат врз судството. По јавниот повик на претседателот Воронин во 2003 
година да се стави крај на корупцијата, вклучително и обидите на јавните функционери 
да вршат притисок врз службениците за спроведување на законот, Гуја ги проследил 

11 https://whistleblowingnetwork.org/WIN/media/files/win-case-summary-deltour.pdf
12 https://hudoc.echr.coe.int/eng#{%22itemid%22:[%22001-223259%22]}
13 https://www.opensocietyfoundations.org/voices/how-one-courageous-whistle-blower-exposed-corruption-slovakias-gov-

ernment

писмата добиени од Канцеларијата на јавниот обвинител до весник. Преписката 
покажала дека високи функционери вршеле притисок врз обвинителите да ја прекинат 
кривичната постапка против четворица полицајци кои биле под истрага за наводно 
незаконско приведување и лошо постапување со приведените. По обелоденувањето Гуја 
бил разрешен поради откривање доверливи документи. Тој потоа поднесува тужба против 
неговото неправедно разрешување пред Европскиот суд за човекови права, кој пресудил 
дека Молдавија го прекршила правото на Гуја на слобода на изразување што ја направил 
преку укажувањето и добил отштета од 10.000 евра.14

Овој случај е исклучително значаен бидејќи судот има воспоставено шест принципи 
за да утврди дали правото на слобода на изразување на укажувачите треба да биде 
заштитено според Европската конвенција.15

Случајот на Роберт Мекој (Robert McCoy)

Се работи за лице вработено во Комитетот на региони организација која ги 
претставува локалните и регионалните власти низ Европската Унија и ги советува за 
новите закони кои имаат влијание врз регионите и градовите. Роберт има откриено 
широко распространета измама и проневера што ниту еден од високите менаџери не сакал 
да ги открие и правеле секакви напори да ги сокријат. Според неговите тврдења главните 
менаџери на организацијата немале морален компас, а нејзината култура и владеење 
биле прилично нечесни.16 Не можејќи повеќе да биде дел од една таква структура и да 
го гледа загрозувањето на јавниот интерес Роберт решил да го објави таквиот начин на 
функционирање.

Случајот на Дритан Хиља (Dritan Hila)

Дритан Хиља бил вработен како дипломат во МНР на Република Албанија и пријавил 
сомнително назначување на ќерка на судија за амбасадор. По обелоденувањето Хила бил 
отпуштен, но продолжил да ја бара правдата во судска постапка за да добие повторно 
именување и финансиска компензација и бил успешен во тоа. Подоцна бил назначен од 
опозицијата за заменик-министер за одбрана во албанската Влада.17 Овој случај може 
да биде и илустративен пример за инструментализација на укажувачите од страна на 
политиката.18

14 https://see-whistleblowing.org
15 https://hudoc.echr.coe.int/eng#{%22itemid%22:[%22001-181203%22]}
16 https://whistleblowerprotection.eu/personal-stories/
17 https://rm.coe.int/16806fffb0, pp.15
18 https://see-whistleblowing.org/cases/

2. Второ поглавје – Заштитено 
внатрешно пријавување

2.1 Заштитено внатрешно пријавување – постапка
Заштитено пријавување укажувачите вршат во институцијата, односно правното 

лице, за каде има сомневање или сознание дека е извршено, се врши или ќе се изврши 
казниво дело, или друго незаконито или недозволиво постапување со кое се повредува 
или загрозува јавниот интерес.19

Ч
ЕК

О
Р

01
Постапката е уредена со правилник и започнува така што 
укажувачот/укажувачката пријавува усно, на записник или во 
писмена форма до лицето овластено во институцијата за прием на 
пријави од укажувачи, а доколку во институцијата, односно правното 
лице нема овластено лице за прием на пријави од укажувачи, 
пријавувањето се врши до раководното лице на институцијата.

Ч
ЕК

О
Р

02 Овластеното лице ја прима пријавата и ја заведува во посебниот 
деловодник со ставање на посебен приемен штембил.

Ч
ЕК

О
Р

03

Доколку пријавата е добиена усно, овластеното лице составува 
записник во кој се содржани податоци за укажувачот/укажувачката, 
податоци за лицето односно субјектот против кој укажувачот/
укажувачката пријавува, опис на казниво или друго незаконито и 
недозволиво постапување со кое се повредува или загрозува јавниот 
интерес, предложени од укажувачот/укажувачката начин и форма на 
комуникација помеѓу овластеното лице и укажувачот/укажувачката, 
прилози; датум и место на прием на пријавата;

19 Законот за заштита на укажувачите „Службен весник на РМ“ бр. 196/2015, 35/18, 257/20 чл. 4.

Ч

04 

Во случај кога пријавата е доставена во електронска форма 
на носач на електронски запис односно по електронски пат, 
овластеното лице го печати записот кој одговара на пријава според 
содржината, и испечатеното со попишани прилози добиени во 
форма на електронски записи го заведува како примена пријава. 
Во случај печатењето на прилозите е неекономично, овластеното 
лице истите ги зачувува во електронска форма на посебниот 
компјутер обезбеден со лозинка позната само нему. 

Ч
ЕК

О
Р

05

Постапката продолжува така што овластеното лице ја заведува 
пријавата со сите прилози, ја разгледува, ја проучува нејзината 
содржина и доколку овластеното лице утврди дека примениот 
документ односно запис не претставува односно не се однесува на 
пријава од укажувач/укажувачка, за истото веднаш во предметот 
става забелешка која ја евидентира во посебниот деловодник, 
задржува копие од предметот, а предметот со приложените 
документи во оригинал го доставува со пропратно писмо до 
писарницата на надлежната институција.

Ч
ЕК

О
Р

06

Доколку при процената на содржината на пријавата утврди дека 
истата е логична и разумна,  претставува пријава од укажувач/
укажувачка согласно Законот за заштита на укажувачите како и 
дека пријавата содржи доволно елементи за да биде проследена 
за понатамошно постапување, овластеното лице може во 
текот на вршењето на проценката да побара и дополнителни 
информации од укажувачот/укажувачката доколку е познат/а и 
да се консултира со други лица, а притоа внимава на заштитата на 
идентитетот на укажувачот/укажувачката. 

Ч
ЕК

О
Р

07

По извршување на проценката овластеното лице донесува 
заклучоци за понатамошно постапување по пријавата кои 
се однесуваат на надлежноста односно ненадлежноста за 
постапување на институцијата каде е назначено и потребното 
преземање мерки за постапување по пријавата. И за наводите од 
содржината на пријавата и заклучоците од овластеното лице без 
одлагање го известува раководното лице. Но, по исклучок, доколку 
овластеното лице во вршењето на проценката констатира дека 
наводите од содржината на пријавата непосредно или посредно 
се насочени против раководното лице, пријавата ја проследува до 
надлежната институција (МВР, ОЈО, ДКСК, НП).

Ч
ЕК

О
Р

08

Овластеното лице во институцијата до која е доставена пријава 
по која е надлежна да постапува друга институција согласно 
закон, најдоцна до осум дена од денот на приемот пријавата ја 
заведува и ја проследува до надлежната институција. А, доколку 
е пријавено кривично дело против државата, против човечноста 
и меѓународното право, од областа на организираниот криминал 
и за кое со Кривичниот законик е пропишана казна затвор од 
најмалку четири години, чиешто докажување е проследено со 
несразмерни тешкотии или не може да се изврши без исказ на 
укажувачот/укажувачката кој поради можната опасност да биде 
изложен на заплашување, закана со одмазда или опасност по 
животот, здравјето, слободата, физичкиот интегритет или имот од 
поголем обем, не се согласува во својство на сведок да даде исказ, 
овластеното лице со прибавена писмена согласност од укажувачот/
укажувачката без одлагање доставува: - до Министерството за 
внатрешни работи или надлежен јавен обвинител иницијатива 
за доставување писмено барање за поднесување Предлог за 
вклучување во Програмата за заштита согласно со Законот за 
заштита на сведоци или - до Јавниот обвинител на Република 
Северна Македонија иницијатива за поднесување Предлог за 
вклучување во Програмата за заштита согласно со Законот за 
заштита на сведоци и за проследувањето на пријавата го известува 
укажувачот/укажувачката доколку е познат/позната. 

Ч

Р

09

Постапката по примената пријава што е упатена до надлежна 
институција за која по проценката ќе се утврди дека истата е 
логична, разумна и содржи доволно елементи за понатамошно 
постапување, овластеното лице презема мерки во своја надлежност 
за постапување по пријавата односно ја проследува пријавата 
до службеното лице во институцијата надлежно за постапување 
во областа на која се однесува пријавата, откако претходно од 
пријавата ќе ги издвои личните податоци и податоците кои може 
да го разоткријат идентитетот на укажувачот/укажувачката 
доколку барал/а да остане доверлив. 

Ч

О

10

Овластеното лице на барање на укажувачот/укажувачката 
го известува за текот и дејствијата кои се преземени во 
постапувањето по пријавата и му овозможува на укажувачот/
укажувачката да изврши увид во списите на предметот оформен 
врз основа на неговата пријава. Притоа доколку овозможувањето 
на увидот односно пристапот до информациите во врска со 
постапувањето по пријавата може да има штетни последици 
за текот на постапката, овластеното лице ги одделува тие 
информации и за тоа го известува укажувачот/укажувачката 
и овозможува увид. На крајот овластеното лице го известува 
укажувачот/укажувачката за исходот од постапката по предметот 
оформен по пријавата.

2.2 Практични примери 

2.2.1 Пример за пријава од укажувач/укажувачкатa за внатрешно пријавување 
може да биде кога вработено лице во јавна институција, конкретно, во секторот 
за јавни набавки и финансии во текот на своето работење ќе забележи дека 
одредена фирма е чест добитник на тендери од таа институција притоа тоа 
се случува кога во комисијата за јавни набавки членуваат едни исти лица, а 
цените на услугите се неколкукратно повисоки од вообичаените за таков вид 
набавка. Притоа симптоматично е што таа фирма тендерот го добива секогаш 
кога за тоа одлучува определениот состав на комисијата и скоро секогаш 
таа фирма останува единствен понудувач. Согледувајќи ја ваквата состојба 
која се повторува неколку пати укажувачот/укажувачката може разумно 
да се сомнева дека се работи за незаконско дејство на некој од членовите на 
комисијата за јавни набавки и следствено на тоа да укаже односно да поднесе 
пријава според законот за заштита од укажувачи до овластеното лице за прием 
на пријави во институцијата.

2.2.2 Друг пример за укажувач/укажувачка за заштитено внатрешно 
пријавување може да биде кога вработено лице во јавна институција подолг 
временски период забележува дека дел од вработените во институцијата не ги 
почитуваат работното време, односно работат пократко од предвиденото, 
заминувајќи порано од работа или пак некои воопшто не се појавуваат на 
работното место, притоа обемот на работа се зголемува за сметка на тие 
што редовно ги исполнуваат работните обврски а јавниот интерес се загрозува 
преку неефикасното и ненавремено решавање на предметите на граѓаните, од 
тие причини вработеното лице се решава да укаже на ваквата ситуација преку 
поднесување на пријава од укажува до овластеното лице во институцијата за 
прием на пријави од укажувачи. 

2.2.3 Пример за пријава од укажувач/укажувачкатa која не ги исполнува 
условите да биде третирана според Законот за заштита на укажувачите е 
кога лице кое било вработено со договор за привремено вработување во јавна 
институција пријавува злоупотреба на службено овластување од страна 
на раководното лице на таа институција бидејќи раководното лице не и го 
продолжил договорот за вработување а како причина за тоа е што вработената 
е во фаза на рана бременост. Во вакви и слични ситуации овластеното 
лице при разгледување на содржината на пријавата ќе утврди дека не се 

работи за пријава согласно Законот за заштита на укажувачите и истата 
заедно со останатите списи во предметот ќе ја достави до писарницата 
на институцијата каде е извршено пријавувањето заради понатамошно 
постапување согласно другите закони, во вој случај има основа за постапување 
согласно законот за спречување и заштита од дискриминација.20

2.2.4. Друг пример за пријава од укажувач/укажувачка која не ги исполнува 
условите да биде третирана според Законот за заштита на укажувачите 
е кога вработено лице во јавна институција одреден временски период има 
несогласување со еден од колегите на работното место, притоа континуирано е 
изложено на негативни коментари од страна тој вработен, па поради таквата 
ситуација отежнато му е и извршувањето на регуларните работни обврски 
притоа вработено лице се решава да поднесе пријава како укажувач/укажувачка 
до овластеното лице за прием на пријави од укажувачи. Меѓутоа во дадената 
или слична ситуација при оцена на пријавата овластеното лице ќе воочи дека 
не се работи за пријава што може и треба да се третира согласно законот за 
заштита на укажувачите и истата заедно со останатите списи во предметот 
ќе ја достави до писарницата на институцијата каде е извршено пријавувањето 
заради понатамошно постапување согласно другите закони, во вој случај има 
основа за постапување согласно Законот за заштита од вознемирување на 
работно место.21 

20 Дадените примери се замислени хипотетички ситуации и служат за овластеното лице полесно да препознае кога 
оценува дали се работи за пријава што може да се третира согласно законот за заштита на укажувачите

21 Закон за заштита од вознемирување на работно место, „Службен весник на Република Македонија“ бр. 79/2013 и 
147/2015



20 21

3. Трето поглавје – Заштитено 
надворешно пријавување

3.1  Заштитено надворешно пријавување – постапка

За разлика од заштитеното внатрешно пријавување кое се врши внатре во 
институцијата за која се пријавува одредено незаконито дејство или злоупотреба кај 
заштитеното надворешно пријавување тоа се прави надвор во друга институција која 
може и има надлежност да постапува по предметната пријава.

Постапката за заштитено надворешно пријавување почнува така што укажувачот/
укажувачката врши пријавување до Министерството за внатрешни работи, надлежното 
јавно обвинителство, Државната комисија за спречување на корупцијата, Нариодниот 
правобранител на Република Северна Македонија или други надлежни институции, 
односно правни лица, на пример инспекциски служби.22

Меѓутоа за да се изврши заштитено надворешно пријавување потребно е да биде 
исполнет еден од предвидените законски услови и тоа: 

 ǲ кога заштитеното внатрешно пријавување е непосредно или посредно насочено 
против раководното лице во институцијата, односно правното лице каде пријавува 
или

 ǲ укажувачот/укажувачката во врска со заштитеното внатрешно пријавување не 
добие информација за преземени мерки во рок од 15 дена од денот на поднесување 
на пријавата

 ǲ не се преземени мерки или укажувачот/укажувачката не е задоволен/задоволена 
од постапувањето или се сомнева дека нема да се преземат мерки или дека 
заштитеното внатрешно пријавување ќе предизвика штетни последици по него или 
по негово блиско лице.

 ✓ Овластеното лице врши прием на пријави доставени директно до него од укажувач/
укажувачка заради заштитено надворешно пријавување или доставени од овластено 
лице за прием на пријави заради заштитено внатрешно пријавување од друга 
институција. Заведувањето на примените пријави овластеното лице го врши со ставање 
посебен примен штембил и евидентирање во посебниот деловодник.

 ✓ По примањето на пријавата овластеното лице ја почнува постапката на постапување 
по пријавата така што23: 

22 Законот за заштита на укажувач/укажувачка, „Службен весник на Република Македонија“  196/2015 и 35/18 чл. 5
23 Правилник за заштитено надворешно пријавување, „Службен весник на РМ“ бр. 46 од 8 март 2016 г. 

Се заведува пријавата со сите прилози и ја разгледува нејзината 
содржина при што доколку овластеното лице утврди дека 
не се работи за пријава од укажувач/укажувачка за истото 
става забелешка која се евидентира во посебниот деловодник, 
а предметот го доставува до писарницата на надлежната 
институција со што завршува постапувањето според одредбите на 
законот за заштита на укажувачите.

Овластеното лице врши проценка на пријавата за да утврди 
дали е разумна, логична и содржи доволно елементи за да биде 
третирана како пријава од укажувач/укажувачка притоа во оваа 
фаза може да бара и дополнителни информации од укажувачот/
укажувачката и да се консултира со други лица, но битно е да води 
сметка за заштита на идентитетот на укажувачот/укажувачката. 
По вака извршената процена овластеното лице донесува 
заклучоци за надлежноста и потребното преземање мерки.

Во случај кога институцијата не е надлежна да постапува 
овластеното лице во рок од 8 дена пријавата ја доставува до 
надлежната институција.

Значаен чекор во постапката на кои треба да се внимава е во случај 
кога пријавено кривично дело против државата, против човечноста 
и меѓународното право, од областа на организираниот криминал 
и за кое со Кривичниот законик е пропишана казна затвор од 
најмалку четири години и постои опасност или одмазда по животот 
на укажувачот/укажувачката, тогаш по претходно прибавена 
негова согласност се доставува иницијатива до МВР или ОЈО за 
поднесување Предлог за вклучување во Програмата за заштита 
согласно со Законот за заштита на сведоци.

Последен чекор во постапувањето по пријавата за која по 
извршената проценка е утврдено дека е разумна, логична и содржи 
доволно елементи по неа да се постапува овластеното лице презема 
мерки во својата надлежност за постапување по неа односно ја 
проследува пријавата до службено лице во институцијата надлежно 
за постапување во областа на која се однесува пријавата откако 
претходно ќе ги издвои личните податоци и податоците кои можат 
да го разоткријат идентитетот на укажувачот/укажувачката. Притоа 
овластеното лице на барање на укажувачот/укажувачката го 
известува за текот и дејствијата кои се преземени во постапувањето 
по пријавата и му овозможува на укажувачот/укажувачката да 
изврши увид во списите на предметот.

3.2 Практични примери

3.2.1. Пример за заштитено надворешно пријавување е кога лице вработено 
во институцијата веќе подолг период согледа дека раководителот на 
институцијата го користи службеното возило надвор од работното време, 
со истото заминува дома по завршувањето на работното време и истото го 
користи дури и за време на викенди за приватни цели и патувања. Вработено 
лице во институцијата не можејќи да толерира дека државните ресурси се 
злоупотребуваат во приватни цели и директно се загрозува јавниот интерес 
решава да укаже на ваквата ситуација, но бидејќи пријавата е насочена против 
раководителот на институцијата истата не ја поднесува до овластеното лице 
за прием на пријави од укажувачи туку ја доставува до Државната комисија за 
спречување на корупцијата.

3.2.2. Друг пример за заштитено надворешно пријавување е кога укажувач/
укажувачка ќе осознае за незаконито постапување односно вршеше на набавки 
на стоки и услуги без спроведување на потребната тендерска постапка 
во институцијата. Во извршувањето се вклучени и раководните лица а 
притоа постои и опасност дека дел или целосно доказите можат да бидат 
прикриени или уништени доколку помине подолг временски период, па доколку 
укажувачот/укажувачката пријави односно укаже за тие случувања директно 
во институцијата тогаш се доведува себеси во директна опасност. Од тие 
причини се решава да го искористи заштитеното надворешно пријавување овие 
случувања да ги пријави до надлежното Јавното обвинителство.

4. Четврто поглавје – Заштитено 
јавно пријавување

Со претходните два вида пријавување имено заштитеното внатрешно пријавување 
и заштитеното надворешно пријавување се користат системски поставените 
институционални канали на пријавување и постапување од страна на надлежните 
институции. Додека кај заштитеното јавно пријавување поради итноста, опасноста 
или непостапувањето на институциите укажувачот/укажувачката ги споделува 
информациите во јавната сфера.

4.1  Заштитено јавно пријавување – постапка

 ✓ Заштитено јавно пријавување укажувач/укажувачката може да врши со правење јавно 
достапни информации најчесто преку средствата за јавно информирање во врска со 
сознание дека е извршено, се извршува или е веројатно дека ќе се изврши казниво 
дело со кое се повредува или загрозува животот на укажувачот/укажувачката и нивни 
блиски лица, здравјето на луѓето, безбедноста, животната средина, штети од големи 
размери, односно ако постои непосредна опасност од уништување на докази.24

 ✓ Притоа кај јавното пријавување значајно за постапката е да бидат некои од 
предвидените исполнети законски услови имено:

 ǲ да постои директна загрозеност по животот на укажувачот/укажувачката
 ǲ да се работи за сериозна штета по здравјето на луѓето или животната средина
 ǲ да постои опасност од уништување на докази.

 ✓ Овие услови не мора да бидат кумулативно исполнети и доволно е постоење на само еден 
од наведените услови. Меѓутоа она на што мора да внимава укажувачот/укажувачката 
во оваа постапката е дека мора претходно да пријавил/пријавила преку механизмите 
на заштитено внатрешно пријавување или заштитено надворешно пријавување за да 
не ги изгуби правата на заштита на укажувачи и на судската заштита која ја уживаат 
согласно законот. 

 ✓ Друг битен елемент на постапката кај заштитено јавно пријавување е дека укажувачот/
укажувачката при правење јавно достапни информации е должен да ја почитува 
презумпцијата на невиност на пријавениот, правото на заштита на личните податоци 
на пријавениот, како и да не го загрозува водењето на судската постапка. Во оваа 
постапка можеби е препорачливо за укажувачот е да се консултира со правен советник 
или адвокат во однос на почитувањето на презумпцијата на невиност и информациите 
кои се од значење за судската постапка.

24 Законот за заштита на укажувач/укажувака, „Службен весник на РМ“ 196/2015 и 35/18 чл. 5

https://ldbis.pravda.gov.mk/PregledNaZakon.aspx?id=39354
https://ldbis.pravda.gov.mk/PregledNaZakon.aspx?id=42690

4.2 Практични примери 

Пример за заштитено јавно пријавување е кога царински службеник осознава дека 
во земјата треба да се увезе пратка која во суштина е високо ризичен отровен отпад кој 
веднаш по увозот треба да биде уништен на одредена локација. Притоа службеникот 
осознава дека тоа е во договор со некои од неговите колеги и претпоставени а временската 
рамка за извршување е само 2 дена. 

Во тој случај службеното лице, откако претходно ќе го искористи механизмот на 
заштитено надворешно пријавување може поради итноста на ситуацијата и недобивање 
на повратна информација да изврши и заштитено јавно пријавување и анонимно 
преку медиумите да информира за случајот со цел да се избегне настанување на штета 
од големи размери и опасност по здравјето на луѓето и животната средина. Притоа 
службеникот внимава дека информациите кои ги споделува се однесуваат на конкретната 
незаконска/недозволена активност која се спроведува без наведување на податоците за 
инволвираните лица.

5. Петто поглавје – Заштита за 
укажувачите

Еден од најзначајните елементи во процесот на спроведување на законот и 
правилниците за заштита на укажувачите е постапката за заштита на укажувачот/
укажувачката бидејќи тоа е исклучително неопходно првенствено за заштита на лицето 
кое се охрабрува да пријави незаконски, недозволени, неетички или казниви дејствија, но 
и за успешно процесуирање на пријавениот случај.

Притоа се разликуваат два вида заштита и тоа онаа која ја спроведува овластеното 
лице за прием на пријави од укажувачи во рамките на институцијата и заштита од страна 
на судот во определена судска постапка. За првиот вид на заштита овластените лица 
мора да бидат исклучително внимателни и да ги следат неопходните чекори пред се во 
заштита на личните податоци и идентитетот на укажувачот/укажувачката.

5.1 Заштита на податоците и идентитетот на укажувачите

 ✓ Со цел да се обезбеди заштита на податоците и идентитетот на укажувачите се 
забранува откривање или овозможување откривање на идентитет на укажувачот/
укажувачката без негова согласност, освен кога тоа се бара со судска одлука кога е 
неопходно потребно за водење на постапка пред надлежен орган. 

 ✓ Во текот на целата постапка овластеното лице за прием на пријави од укажувачи е 
должно да ги заштити податоците за укажувачот/укажувачката, односно податоците 
врз основа на кои може да се открие идентитетот на укажувачот/укажувачката, освен 
ако пријавувачот се согласи на откривање на тие податоци, а во согласност со закон со 
кој се уредува заштитата на личните податоци.

 ✓ Меѓутоа треба да се истакне дека не само овластеното лице туку секое лице кое во текот 
на постапката ќе ги дознае податоците и идентитетот на укажувачот/укажувачката 
должно е да ги штити тие податоци.

 ✓ Во случај кога откривањето на идентитетот на укажувачот/укажувачката е врз основа 
на донесена судска одлука овластеното лице за прием на пријави од укажувачи е 
должно да го извести укажувачот/укажувачката пред откривањето на идентитетот.

5.2 Обезбедување заштита на укажувачите

На укажувачот/укажувачката и на нивни блиски лица им се обезбедува заштита 
од каков вид било повреда на право, при утврдување одговорност, санкција, престанок 
на работен однос, суспензија на работно место, распоредување на друго работно место 
кое е понеповолно, дискриминација или штетно дејствие или опасност од настапување на 

штетни дејствија заради извршеното заштитено внатрешно и надворешно пријавување 
или заштитено јавно пријавување.

Постапката за заштита ја води и обезбедува институцијата, односно правното лице 
каде е извршено пријавување со преземање дејствие да се спречи повреда на правата од 
работен однос или на кое било право и воздржување од дејствија со кои се повредува или 
загрозува кое било право на укажувачот/укажувачката заради извршеното пријавување.

Во случај кога таквата заштита не е спроведена и обезбедена од институцијата 
укажувачот/укажувачката за ова пријавува до: 

 ǲ Државната комисија за спречување на корупцијата, 
 ǲ Народниот правобранител на Република Северна Македонија, 
 ǲ Инспекцискиот совет, 
 ǲ Министерството за внатрешни работи и 
 ǲ Јавното обвинителство на Република Северна Македонија.

 ✓ Следниот чекор по добивањето на ваквата пријава е веднаш да се бара известување 
за постоење на каков било вид на повреда на право на укажувачот/укажувачката и на 
членовите на неговото семејство, заради извршеното пријавување од институцијата, 
односно правното лице каде е извршено пријавување. При што правното лице, односно 
институцијата е должна без одлагање да постапи по барањата, а најдоцна во рок од 
осум дена, за ова да достави известување.

 ✓ По вака добиеното известување доколку се утврди дека институцијата, односно правното 
лице каде е извршено пријавување повредило право на укажувачот/укажувачката, 
на член на неговото семејство или нивни блиски лица, институциите (ДКСК, ЈО, МВР, 
НП) веднаш се обраќаат до надлежните институции и органи со писмено барање за 
итно преземање мерки за заштита на укажувачот/укажувачката со прекинување 
на дејствијата, односно отстранување на пропустите со кои се повредуваат правата 
на укажувачот/укажувачката. И за тоа без одлагање го известуваат укажувачот/
укажувачката.

 ✓ Ако повредата продолжи и понатаму и покрај претходно преземениот чекор тогаш 
веднаш, а најдоцна во рок од осум дена, покренуваат иницијатива за поведување 
постапка за кривично гонење, односно иницијатива за поведување постапка пред 
надлежните органи за разрешување, распоредување, сменување, или примена на други 
мерки на одговорност на избрани или именувани лица, службени лица или одговорни 
лица во јавни претпријатија и други правни лица што располагаат со државен капитал.

 ✓ Тука треба да се разликува ситуацијата кога е пријавено кривично дело против 
државата, против човечноста и меѓународното право, од областа на организираниот 
криминал и за кое со Кривичниот законик е пропишана казна затвор од најмалку 
четири години, чиешто докажување е проследено со несразмерни тешкотии или 
не може да се изврши без исказ на укажувачот/укажувачката кој поради можната 
опасност да биде изложен на заплашување, закана со одмазда или опасност по животот, 
здравјето, слободата, физичкиот интегритет или имот од поголем обем, не се согласува 
во својство на сведок да даде исказ, институциите со прибавена писмена согласност од 
укажувачот/укажувачката доставуваат:

 ǲ до Министерството за внатрешни работи или надлежен јавен обвинител иницијатива 
за доставување писмено барање за поднесување Предлог за вклучување во 
Програмата за заштита согласно со Законот за заштита на сведоци или

 ǲ до Јавниот обвинител на Република Северна Македонија иницијатива за поднесување 
Предлог за вклучување во Програмата за заштита согласно со Законот за заштита 
на сведоци.

5.2.1 Практични примери

Укажувач/укажувачка (вработено лице во јавна институција) поднесува 
пријава до ДКСК за сомневање за незаконитости и неправилности сторени 
во работењето на директорот на јавна институција. Од непосредната 
комуникација со укажувачот/укажувачката се утврдува дека постои 
несогласување и нарушена комуникација помеѓу директорот и укажувачот/
укажувачката уште пред заштитеното пријавување поради што директорот 
веројатно претпоставил кое лице може да биде укажувач/укажувачка. 
Укажувачот/укажувачката доставува до ДКСК и барање за негова заштита. 

По приемот на пријавата и нејзино заведување, како и по извршената проценка 
на нејзината содржина, овластеното лице за заштитено надворешно 
пријавување во ДКСК презема дејствија - доставува барања за прибирање на 
податоци до други надлежни институции за проверка на наводите во пријавата 
и утврдување на фактичката состојба во пријавениот случај.

По започнување на постапување на друг надлежен орган, кој побарал да изврши 
увид во документацијата во претпријатието, директорот презел мерка кон 
укажувачот/укажувачката –и му врачил решение за негово прераспоредување на 
друго работно место, оддалечено повеќе од 50 км од Скопје. За ова укажувачот/
укажувачката го известува овластеното лице во ДКСК, по што е побарано 
од директорот на посочената институција да се произнесе за причините за 
донесување на решението за распоредување на укажувачот/укажувачката на 
друго работно место - не е добиен одговор.

Истовремено, доставени се барања за надлежно постапување до инспекциските 
служби за инспекциски надзор на примената на законската регулатива во 
врска со донесеното решение за распоредување на укажувачот/укажувачката 
- институциите постапиле во законски утврдениот рок и утврдиле дека 
има прекршување на законските прописи во врска со донесеното решение.

Како резултат на постапувањето на инспекциските служби, директорот го 
повлекол донесеното решение за прераспоредување и го вратил на неговото 
работно место, но директорот против укажувачот/укажувачката поведува 

дисциплинска постапка, која завршува со донесување решение за престанок на 
работниот однос на укажувачот/укажувачката во претпријатието.

По добиена информација дека е поведена дисциплинска постапка против 
укажувачот/укажувачката ДКСК бара од директорот произнесување 
за преземените дејствија, кој дава образложен одговор со документација 
за утврдено прекршување на работниот ред и дисциплина од страна на 
укажувачот/укажувачката.

Укажувачот/укажувачката поведува и работен спор пред надлежниот суд 
барајќи и судска заштита, кој траел повеќе од две години и кој завршил така 
што укажувачот/укажувачката е вратен/а на неговото/нејзиното работно 
место. 

Во меѓувреме постапуваат и другите надлежните институции во врска со 
наводите во пријавата на укажувачот/укажувачката и по доставени одговори 
и прилог документација од која е видно дека постои основаност на наводите 
во доставената пријава, ДКСК покренува иницијатива до Владата на РСМ 
за утврдување на одговорност против директорот на јавното претпријатие 
и иницијатива за кривично гонење до Основното јавно обвинителство Скопје. 
Постапките по двете иницијативи се запрени поради променета фактичка 
состојба, (смрт на пријавеното лице - директорот).

5.3 Судска заштита

Покрај заштитата која ја ужива во текот на постапката и за која овластеното лице за 
прием од укажувачи мора да ја спроведува по службена должност и со високо внимание 
на одговорност укажувачот/укажувачката има уште едно битно право на заштита, а тоа е 
да побара судска заштита пред надлежен суд во граѓанска постапка.

Укажувачот/укажувачката може пред надлежен граѓански суд во постапка која е 
итна со тужба да побара:

 ǲ утврдување дека е преземено штетно дејство или е повредено право заради 
заштитено пријавување;

 ǲ забрана на вршење на штетно дејствие или повреда на право заради заштитено 
пријавување и повторување на штетно дејствие или повреда на право;

 ǲ поништување на акт со кое е извршено штетното дејство или повреда на право 
заради заштитено пријавување;

 ǲ отстранување на последиците од штетно дејствие или повреда на право заради 
заштитено пријавување;

 ǲ надоместок на материјална и нематеријална штета заради заштитено пријавување.

Товарот на докажувањето во случај на спор за постоење повреда на право на 
укажувачот/укажувачката и на нивни блиски лица заради пријавување е на страна на 
институцијата, а во постапката за судска заштита во врска со пријавувањето дозволена е 
ревизија пред Врховниот суд на Република Северна Македонија.

5.4 Злоупотреба на пријавувањето на укажувач/укажувачка

Законот ја регулира и злоупотреба на пријавувањето од страна на укажувач/
укажувачка и тоа е, исто така, битна ситуација со која мора да бидат запознаени 
овластените лица за прием на пријави, но потребно е и самите укажувачи да бидат свесни 
за овие одредби од законот и за можните последици.

Инаку злоупотребата се дефинира како свесно пријавување невистинити 
информации за физичко или правно лице со цел предизвикување на штетни 
последици за истото. А исто така злоупотреба на пријавувањето на укажувач/
укажувачка е и доколку со должно внимание и совесно, до степен до кој тоа го дозволуваат 
околностите, не проверил дали тие се точни и веродостојни.

Така, на пример, укажувачот/укажувачката може подолг период да биде во 
тензични и непријателски односи со одреден колега/колешка или со претпоставениот 
на работното место, па како излез односно одмазда за таквата ситуација да бара преку 
Законот за заштита на укажувачите и преку пријавување на невистинити или фингирани 
информации да изврши злоупотреба на одредбите од законот за заштита на укажувачите. 

Во спречувањето или откривањето на ваквите ситуации значајна улога имаат 
овластените лица за прием на пријави од укажувачи во делот од постапката кога вршат 
проценка на содржината на пријавата па доколку врз основа на првичните prima facie 
согледувања се посомневаат во веродостојноста на изнесените наводи потребно е 
на укажувачот/укажувачката да ги предочат законските одредби и последиците од 
злоупотреба на пријавувањето.

Притоа значајно е да се напомене дека доколку се утврди злоупотреба укажувачот/
укажувачката може да го изгуби статусот на укажувач/укажувачка и заштитата која му е 
обезбедена согласно законот за заштита на укажувачите, а доколку од злоупотребата на 
пријавувањето на укажувач/укажувачката настанале штетни последици за физичкото 
или правното лице тоа е основ за поведување на постапка за утврдување на негова 
одговорност.

6. Шесто поглавје – 
Статистички податоци од 
примената на Законот за 

заштита на укажувачите
Согласно Законот за заштита на укажувачите институциите и правните лица 

од приватниот сектор се должни да назначат овластени лица за прием на пријави од 
укажувачи за заштитено пријавување. 

Овластените лице изготвуваат полугодишен извештај за примени пријави од 
укажувачи кој содржи oпшти статистички податоци како што се вкупен број на примени 
пријави, вкупен број на укажувачи, број на анонимни укажувачи, број на доверливи 
укажувачи како и податоци за оформени предмети по примени пријави. Полугодишните 
извештаи се доставуваат до Државната комисија за спречување на корупцијата двапати 
годишно, за првите шест месеци, во јули тековната година и за вторите шест месеци за 
претходната година во јануари тековната година.

Државната комисија за спречување на корупцијата има воспоставено и регистар 
на овластените лица за прием на пријави од укажувачи кој редовно се ажурира. Според 
последните податоци за 2022 година од 1324 институции од јавниот сектор вкупно 200 
имаат назначено лице за прием на пријави од укажувачи.25 Додека вкупно 118 институции 
доставиле полугодишни извештаи со податоци за примени пријави.26

Од друга страна Државната комисија за спречување на корупцијата е должнa до 
Собранието на Република Северна Македонија да достави годишен извештај за примени 
пријави од укажувачи во рамки на својот годишен извештај за работа. Државната 
комисија за спречување на корупцијата редовно ја исполнува оваа обврска и извештаите 
со деталните статистички податоци се објавени на нејзината веб страна.27

25 Годишен извештај за работа на ДКСК за 2022 година
26 Во доставените полугодишни извештаи за првата половина од 2022 година, четири (4) институции известиле дека 

овластените лица во тие институции примиле вкупно 17 пријави од укажувач/укажувачка по кои биле преземени 
дејствија и мерки согласно Законот за заштита на укажувач/укажувачка и подзаконските акти. Додека во втората 
половина од 2022 година, пет (5) институции известиле дека примиле 7 пријави од укажувач/укажувачка и постапиле 
согласно Законот.

27 https://dksk.mk/mk/%d0%b3%d0%be%d0%b4%d0%b8%d1%88%d0%bd%d0%b8-%d0%b8%d0%b7%d0%b2%d0%b5%d1%88%d1%82%d0%
b0%d0%b8/

Овие податоци покажуваат дека сеуште е недоволен бројот на пријави од укажувачи 
за заштитено внатрешно пријавување и за заштитено надворешно пријавување и потребно 
е дополнително да се зајакне улогата на овластените лица како и да се промовираат 
воспоставените канали за пријавување.

https://dksk.mk/mk/%d0%b3%d0%be%d0%b4%d0%b8%d1%88%d0%bd%d0%b8-%d0%b8%d0%b7%d0%b2%d0%b5%d1%88%d1%82%d0%b0%d0%b8/
https://dksk.mk/mk/%d0%b3%d0%be%d0%b4%d0%b8%d1%88%d0%bd%d0%b8-%d0%b8%d0%b7%d0%b2%d0%b5%d1%88%d1%82%d0%b0%d0%b8/

Заклучок
Укажувачите со своето дејствување и интегритет застануваат во заштита на јавниот 

интерес и општото добро. Оттука, потребно е да се обезбедат прецизни и уредени начини 
за пријавување на ваквите случаи, како и соодветна заштита на укажувачите. Согласно 
позитивните законски прописи и подзаконски акти во Република Северна Македонија 
постојат и уредени се постапките за три вида на пријавување и тоа: заштитено внатрешно 
пријавување, заштитено надворешно пријавување и заштитено јавно пријавување. Во 
сите овие постапки од круцијално значење е улогата на овластените лица за прием на 
пријави од укажувачи. Согласно на тоа водичот детално ги разработува постапките 
за прием на пријави од укажувачи како и улогата и потребните технички и просторни 
услови кои треба да бидат обезбедени за непречено спроведување на законот од страна 
на овластените лица за прием на пријави од укажувачи. Дополнително, водичот содржи 
и корисни примери од меѓународната пракса како и разработени потенцијални сценарија 
кои ќе бидат корисни при процена и евалуација на пријавите од страна на овластените 
лица за прием на пријави од укажувачи. Целта е со водичот да се помогне и значително 
олесни постапувањето на овластените лица за прием на пријави од укажувачи, нивното 
процесуирање како и соодветна заштита на укажувачите.

